Gabineti di Documentacon e Cusas de Tribunal Qui ta Tchomado
"Direito Comparado”

Declaragon di mundo intéro di Dréto di tudo homi co tudo mudjer

Padrinhado e porclamado num Assembleia Geral di quel grupo di trabadjo qui
fazé quel Resolugon 217A (III) di 10 di Dizembro di 1948

Priméro Comberso

Nu ta considra qui, riconhecimento di dignidadi qui ta fazé parti di tudo membro di familia
humano e di sés dréto qui € igual e qui nu ca podé squecé, nem fica separado di el, é
fundamento di liberdadi, di justica e di paz di riba di é&s mundo;

Nu ta considréa qui, disconhecimento e disprezo di dréto di tudo homi e di tudo mudjer Iébanu pa
fazé cusas di rundade qui bem raboltd concenga di tudo Humanidadi. Nu sa ta spéra pa tchiga
um mundo undi tudo ser humano ta bem podé ser libri di podé papid e di crédita, liberto di
terror e sim medo di passa fomi e di miséria. Tudo és cusa bem ta ser porclamado cuma um
inspiragcon muto importanti pa nés tudo: pa homi e pd mudjer.

Nu ta considra qui € essencial quel portecon di dréto di homi e di mudjer dento di um rigimi di
dréto, pamodi és ca bem ta ser impurrado, num ricurso supremo, pa bai pa ribolta contra tirania
e opresson.

Nu ta considra qui’é essencial si nu bem incordja quel disenvolvimemto di relagon di amizadi di
nagon co nagon.

Nu ta considréa qui, naquel Carta, tudo pobo di "Nagon Unido" ta porclama, 6to bez, qui eres tem
fé na dréto fundamental di homi e di mudjer, na dignidadi e na valor de tudo péssoa humano,
na igualdadi di dréto di homi e di mudjer, e és diclara cuma és sta resolvido pa bai favorecé
purgresso social e eres sa ta bai ranja midjor condicon di bida di pa dénto di muto mas liberdadi.

Nu ta considré qui tudo Estado membro dés grupo ta comprométe pa pormové na cooperagon
co Organizagon di Nacon Unido, quel ruspéto universal e efectivo di dréto e di liberdadi
fundamental.

Nu ta considré qui um concepgon comum di éssi dréto e liberdadi &€ di muto mas importanga pa
podé d& completo satisfagon pa essi compromisso.

Assembleia Geral

Nés Assembleia eres ta porclama qui, quel Declaragon Universal di Dreto di Homi (homi &
mudjer) cuma um ideal comun pa tchiga na tudo pobo e na tudo nagon, pamoddi qui, tudo
individu e tudo orgdo di sociedadi, si és tené el constantimenti na sprito, és debé sforga pa, na
ensino e na educacon, és podi bem disenvolvé ruspéto dés dréto e liberdadi e eres, podi
pormové, co midida porgressive di ordi nacional e internacional, sé reconhecimento e sé
aplicagon universal e efective, tanto na meio di populagon di prépi estado membro cuma naquél
di tudo territéri colocado debaixo di sés jurisdigon.

Artigo 1°

Tudo ser humano na és mundo nacé libri e igual na sé dignidade e na sés dréto. Na sés razon e
na sés concénga, tudo arguem debé porcédé pa co tudo guenti na sprito di fraternidadi.

Artigo 2°



Tudo ser humano na és mundo podi invoca di dréto e di liberdadi qui sa ta ser porclamado nés
Declaracon li, sem distingon algum di 6to, nomeadamenti, di raca, di cor, si el & homi 6 mudjer,
si el tem Oto lingua, di religion 6 di 6to crenca, di opinion politica, 6 6to li, di orija nacional 6
social, di fortuna, di undi &€ nacé 6 di calquer 6to situagon.

DispOs disso tudo, ninguém ca podé bem fazé ningum distingon fundamentado na statuto

politico, na cusas di tribunal qui ta tchomado "juridico", 6 internacional, di pais 6 di nagon undi
bu nacé, nim qui esse nagon 0 territorio di naturalidade d’ess péssoa mésmo qui essi pais sta
indipendenti, 6 sté dibaxo di ordi di 6to, 0 si el sté libre 6 dibaxo di algum limitagdn di a6toridadi,
qui nu podé tchoma’l "di soberania".

Artigo 3°
Tudo arguém tem dréto di sé bida, di tem liberdadi e, tem di tem siguranca di el prépri.

Artigo 4°

Ninguém al podé fica scrabo 6 na catibéro; fica scrabo 6 trato di scrabo é ca pirmitido, di
calquer manéra qui bem ta ser.

Artigo 5°

Ninguém ca podé bem ser torturado nin podé tem castigo, 6 bem tem tratamento di brutalidadi,
tratamento horrive ou di disonra.

Artigo 6°

Tudo homi di Deus tem dréto di ser conchido na tudo lugar di sé prépri péssoa djusto també na
cusas di tribunal.

Artigo 7°

Tudo nods é igual diante di lei e, sem distingon, nu tem dréto pa igual portecon pa ser difendido
dento di lei. Tudo n6s tem dréto di bem ser portegido di mesma manéra, di calquer
discriminagon que podé bem altera és Declaragon di qui nu sa ta fla e contra calquer
fomentacgon pa fazé és discriminagon.

Artigo 8°

Tudo guenti tem dréto pa ricurso efectivo di quéxa na jurisdigon nacional compitenti, di tudo
cusa qu’é sabé qui ta viola nbs dréto qui tem mas fundamento e qui é reconhecido na lei 6 na
Constituigon.

Artigo 9°

Ninguém podé, di calquer manéra, bai sér lebado pa prison, 6 ficd na prison, 6 ser mandado di
castigo pa longe di sé téra. (Es cusa li & ta tchomado di "exilio").

Artigo 10°

Tudo péssoa tem dréto, por igual, qui sé causa bem ta ser judiciado na igualdade e publicamenti
julgado num tribunal indipendenti e justo qui ta bem dicidi di sés dréto e di sés obrigagon 0 di
razon di calquer acusagon na assunto di tribunal qui & bem pé contra el.

Artigo 11°



1 - Tudo arguém qui ta bem ser pontado di um acgon di culpa, nu tem qui pensa qu’el sta
nbcenti té qui si culpa bem fica sclarecido dénto di lei na andamento di um porcesso publico
undi tudo garantia necessario di difésa debé bem ser garantido pa el.

Ninguém al pode ser condenado por acgon & por omisson, si na occasion qu’el ta fazéba el, tudo
es cusa ca era proibido dénto di lei di si téra 6 di lei internacional. Di mesma manéra um djuiz
ca podé sentencia castigo méas pésado di quél que divia di ser na hora qui quel delito baba ta ser
féto.

Artigo 12°

Ninguém podé sofré di intromisson arbitrario na sé bida di el prépi, na di sé familia, na domicilio
di sel, 6 na sé carta di correio, nim el ca podé ser tacado na si honra e reputacon.

Ninguém al pdodi tem intromisson arbitrario na si bida di el prépi, na si familia, na si casa 6 na
carta di sel qui bem di correio, e ninguém podé fla mal di honra e reputacon di cada um.

Contra tudo és intromisson 0 ataqui, tudo arguém tem dréto di ser portegido pa lei.

Artigo 13°

1 - Tudo arguém tem dréto di anda pa tudo lado, e di sc6djé si casa pa mora dento di um
Estado.

2 - Tudo arguém tem dréto di bandonéa calquer téra undi qu’é std, mesmo si & undi é nacé, e el
tem dréto di bolta para si téra cando el cré.

Artigo 14°

1 - Tudo péssoa qui sa ta ser persiguido tem dréto di porcura e di benificia di asilo na 6tos
nagon.

2 - Es dréto li ca podé, contudo, bai ta ser invocado na caso di algum porcesso, qui el realmenti
tem e qui dja tem crimi di dréto comum & di actividadi contrario di finalidade e di licerce di
Nagon Unido.

Artigo 15°

1 - Tudo individe tem dréto di tem sé nacionalidadi.

2 - Ninguém ca podé ser, arbitrariamenti, privado di sé nacionalidadi nim di dréto di muda di
nacionalidadi.

Artigo 16°

1 - A partir di idadi novati, tudo homi co tudo mudjer tem dréto di casa e di construi sé familia
sem limitagon nim di raga, nacionalidadi 6 religion.

To-qui durd casamento e na hora di sé separagon és dbs tem igual dréto.

2 - Casamento ca podé ser celébrado sem libi e pleno consentimento di qués qui sa ta bai ser
marido e mudjer na futur.

3 - Familia & um elemento natural e fundamental num sociedadi e el tem dréto di ser portegido
di sociedadi e di Estado.



Artigo 17°
1 - Tudo péssoa, individual 6 juntamenti, tem dréto di tem sé propriedade.

2 - Ninguém podi bem ta ser, arbitrariamenti, privado di sé propriedade.
Artigo 18°

Tudo péssoa tem dréto di tem liberdadi di pensamento, di concénga e di religion; és dréto li ta

implica liberdadi di muda di riligion 6 di convicgon, asi cuma quel liberdadi di manifésta sé

religion 6 sé convicgon, si el sta so, el co el, 6 c6 6tos, tanto na meio di publico 6 em particular,

na qu’é ta fazé sempri, tudo dia, na sé religion e na quél qui, na Portugal, és ta tchoma "ritos".
Artigo 19°

Tudo individe tem dréto di tem liberdadi di opinion e di papid, sim porblema; assi el tem dréto di
ca ser incomodado por causa di sés opinion e el pddé porcuréa ricebé e spadja, sem consideragon
di frontéra, calquer informagon e idéa, di calquer modo qui el cré fazé él.

Artigo 20°
1 - Tudo arguém tem dréto na liberdadi di reunion e di associacon co intengon di paz.

2 - Ninguém podi ser obrigado pa fazé parte di calquer associagon.
Artigo 21°

1 - Tudo péssoa tem dréto di fazé parti na diregon di neg6ce publico di sé téra, quer
direitamenti 6 por intermédi di representanti librementi escodjido.

2 - Tudo péssoa tem dréto di entra na fungon publica di sé téra,d di sé pais.

3 - Vontadi di pobo & quel licérce di 6toridadi di poder di publico; & debe mostrano-el co eleigon
sério qui ta bem ser féto, na tempo marcado, por votagon geral na condicon di igualdadi co voto
sicreto 6 si-ma-dja um processo equivalenti podi garanti liberdadi di voto.

Artigo 22°

Tudo guenti, qui € mom di um sociedadi, tem dréto pa tem seguranca social e el p6dé, dénto di
lei, com tudo ligitimidade, exigi satisfagon di sés dréto economico na sociedadi e di cultura
indispensave, graca qui nu tem qui da na esforgco nacional e na cooperagon internacional, di
harmonia co organizagon e co recurso di cada pais.

Artigo 23°

1 - Tudo guenti tem di tem trabadjo, di podé scodjé sé trabadjo, co condicon igual e qui podé
satisfazél na trabadjo e el podé tem protecon contra falta di trabadjo. (disemprego)

2 - Tudo arguém tem dréto, sim discriminagon ninhum, pa tem saldrio di harmonia co sé
trabadjo. Salario igual pa trabadjo igual.

3 - Quem qui trabadja tem dréto di tem remuneragon equitativo e satisfatorio pa podé pirmiti pa
el e pa sé familia um existenga conformi co dignidadi humano e, completado, si for possive, co
tudo 6to meio di portegon social.

4 - Tudo péssoa tem dréto di funda co 0tos péssoa, quel sindicato, e di bem filid na sindicato qui
ta bem difendi sés interessi.



Artigo 24°

Tudo péssoa tem dréto pa discansa e pa sé lazer e, naturalmente, é tem limitagon qui nu ta céta,
qui é quel di duracon di trabadjo e di féria, qui és tem obrigagon di pagano.

Artigo 25°

1 - Tudo péssoa tem dréto pa tem um condigon di bida suficienti pa da’l siguranga pa él e pa
familia, na salde e na larguéza, principalmenti na qui nu ta cumé, na nds répa, pa tem undi el
podé al6ja arguém, pa ser sistido pa dotor e també na servigo social necessare, e é tem dréto
na siguranga social si el sta sim trabadjo, també na doénga, e inda naquel qui é estropiado, qui
ca tem marido, qui std na bedjica, 6 noétos caso, di perdé manéra di tem meio di subsistenga,
por cusa qui podé ser indipendenti di sé vontade.

2 - Maternidade e infanca tem dréto di tem djuda e di ser amparado co muto cudado. Tudo
minino qui nacé dénto 6 fora di casamento, ta goza di mésmo portecon social.

Artigo 26°

1 - Tudo péssoa tem dréto pa tem educagon. Educagon débé di ser di graga, pelo menos quel
qui é parcédo co quel di scéla elementar fundamental. Quel scola elementar é obrigatére. E n'es
scola técnica e profissional débé di ser pa tudo crianga sem distingon; pa nu éntra num scéla
superior, el débé sta aberto pa tudo guenti por igual e, segundo sés capacidadi e sés
merecimento.

2 - Educacon debé pontéd pa espadja um completo expanson di personalidadi di tudo homi co
tudo mudjer e pa reforca dréto e liberdadi fundamental di tudo homi co tudo mudjer e di
liberdadi di mas fundamento e é debé djuda pa nu compreendé midjor quel toleréncia e amizadi
di nacon co nagon e di tudo grupo racial ou di riligion como també quel crescimento di actividadi
di Nagon Unido pa conserbé paz.

3 - Pai co mai tem prioridadi di tem dréto pa scodjé calquer educacon pé da sés fidjo 6 fidja.
Artigo 27°

1 - Tudo pessoa tem dréto di toma, parti librimenti, na bida cultural di comunidadi, di goza tudo
arte e di participa na porgréss di cienca e na benéfice qui podé resulta di tudo és cusa li.

2 - Tudo guenti tem dréto di ser portegido na sé interesse moral e material qui podé sta ligado
na calquer produgdo di cusas de cienca, di escrita ou di arte di sé lavra.

Artigo 28°

Tudo péssoa tem dréto pa bem p6, na plano social e na plano internacional, um 6rdi qui podé
ser capaz di tornd completamente efectivo tudo dréto e liberdadi qui nu caba di fl& nés
Declaracon li.

Artigo 29°

1 - Um péssoa tem obrigagon pa co sé comunidade, fora di onde é ca tem possibilidadi di tem
quel libri e completo desenvolvimento di sé personalidadi.

2 - Na exercice dessi dréto e cando é ta goza essi liberdadi, ninguém podé fica dipendenti, sinau
naquel limitagon féto e estabilicido, exclusivamenti pa fazé pormogon di reconhecimento e quel
respéto di dréto e liberdadi di 6tos guenti pé podé satisfazé qués exigenca justo di moral, di ordi
publica e di bem-estar num sociedadi democrata.



3 - Em ninhum caso essi dréto e liberdadi ta bem podé ser exercido em contrario di fim e di
principos di Nagon Unido.

Artigo 30°

Ningum disposicon di éss Declaragon li, podé bem ta ser intendido di um manéra qui podé bem
involvé pa calquer Estado, grupo di guente 6 um s6 péssoa, quel dréto di bem fazé calquer
actividade 6 di partica algum cusa qui podé bem destronca dréto e liberdadi qui nu sa ta caba di

fla.

*Fonti: Centro di Drétos di Homi di 1& di Nagon Unido, publicacon GE.94-15440

